
მოკლე შინაარსი

· [bookmark: _GoBack]4 საათია გრძელდება სოციალურ მუშაკებთან დაკავშირებული სხდომა პარლამენტში. ელენე ხოშტარიასა და სოფიო კილაძეს შორის მოხდა სიტყვიერი დაპირისპირება. სოფიო კილაძემ განაცხადა, რომ ყოფილი ხელისუფლებისგან განსხვავებით, მოქმედმა ხელისუფლებამ მნიშვნელოვანი საქმიანობა გაატარა სოციალური მუშაკების პირობების გასაუმჯობესებლად. 
· პარამენტის დეპუტატები, მათ შორის უმრავლესობის დეპუტატები, მინისტრის მოადგილეს ეკითხებოდნენ, თუ რა თანხაა საჭირო სოც.მუშაკების ხელფასების გასაზრდელად და მზადყოფნა გამოთქვეს ამ თანხების მობილიზებასა და შესაბამის უწყებებთან  შუამდგომლობაში დასახმარებლად. მინისტრის მოადგილემ, კი აღნიშნა, რომ ჯერ საჭიროა გადაიხედოს სახელფასო პოლიტიკა. 
· სოც.მუშაკებს ჰქონდათ კონკერტული შეკითხვები დეპუტატებთან. მათ დამსწრე პირებს კიდევ ერთხელ გააცნეს თავიანთი მოთხოვნები. სოციალური მუშაკების გზავნილები:
· ამ სისტემაში გადაწყვეტილების მიმღები პირები, ძალიან კარგი პროფესიონალები არიან, თუმცა თავადაც აღმოჩნდებიან ცარიელი ხელებით, რადგან ქვეყანაში არ არსებობს პოლიტიკური ნება.
· ის, რომ დღეს ამ მდგომარეობაში აღმოვჩნდით, სწორედ ჯანდაცვის სამინისტროს ბრალია. წლების განმავლობაში არ მოხდა რეაგირება ჩვენს პრობლემებზე. სამინისტროში პერიოდულად ხდებოდა ჩვენს მოვალეობებზე დამატებითი ვალდებულებების ქაოტური დამატება. ჩვენ გაფიცვის მეხუთე დღეს აღარ გვაკმაყოფილებს პასუხი, რომ სამინისტროს რაღაცის გაკეთება არ შეუძლია, მაშინ როცა ჩვენს უკან დგანან ბენეფიციარები და მათ საფრთხე ექმნებათ.
· ძალიან სამწუხაროა, რომ აქ მოვისმინეთ მოსაზრება, რომ დღეს მუშაობენ არაკვალიფიციური სოციალური მუშაკები, რამდენადაც ჩვენ ნამდვილად გვაქვს შესაბამისი ცოდნა და გამოცდილება.
· ჩვენ გავიფიცეთ ერთადერთი მიზეზით-ბენეფიციარების ინტერესების დასაცავად. კარგია, რომ 2020 წლიდან მივესალმებით ხელფასის ზრდას, მაგრამ თუ კვალიფიციური კადრი გვჭირდება , რატომ დათანხმდება ასეთი კადრი, ამდენი საქმის, ასეთ დაბალ ხელფასზე მუშაობას?!

· დაუნის სინდრომის ასოციაციის წარმომადგენელი: ამ ორი წლის განამვლობაში,  სანამ ჩვენ აქ კანონებზე ვდაობთ, დაიბადა ბავშვი, რომელიც ახლა არის 1 წლის და 8 თვის, დედამ 4 თვეა დატოვა და ახლა იმყოფება იაშვილის კლინიკაში. ბავშვს აქვს დაუნის სინდრომი. მას არ გამოუჩნდა პატრონი, რადგან სოციალური სამსახური არ მუშაობს ჯეროვნად. 

· ელენე ხოშტარიას განცხადებით, სოც.მუშაკების პრობლემებზე რეაგირება დაგვიანებულია. ახლა მთავარია მოგვარდეს ეს პრობლემები. „ბატონი სერგეენკო მოვიდა პარლამენტში, გულწრფელად აღიარა, რომ მხოლოდ ახლა გაიაზრეს პრობლემების არსებობა. შეხვედრამ ჩაიარა და ყველაფერი ისე დარჩა, როგორც იყო მანამდე. ეს შეფერხება კი არა დიდი ჩავარდნაა. სანამ 5 დღეა სოც.მუშაკები გაფიცულია, სამინისტრო შნატაჟის შემცველ განცხადებებს აკეთებს და მათ უფლებამოსილების შეჩერებით ემუქრება.  როცა ვამბობთ რომ რესურსები არ არის საკმარისი, ეს საკითხი უნდა იყოს განხილული პრემიერის დონეზე. გადავხედოთ ბიუჯეტს და გამოვნახოთ საჭირო თანხები“.
· დიმიტრი ცქიტიშვილი: მნიშვნელოვანი სამუშაოები არის გასატარებელი სააგენტოში, რადგან მას აქვს შეთვისებული ძალიან დიდი ფუნქციები და მანდატი, მაგრამ ცალსახად ჩამორჩება სხვა სახელმწიფო სააგენტოებს. ვაფიქსირებ, რომ სოციალური მომსახურების სააგენტოს აქვს მნიშვნელოვანი ადმინისტრაციული ჩამორჩენა, ის ჩამორჩება თავისი რეფორმებით, ვერ ეწევა მოთხოვნებს. 
· დიმიტრი ხუნდაძე: ჯანდაცვის მინისტრს, ნამდვილად არ ეთქმის საყვედური პარლამენტში მოსვლის მხრივს, რადგან ის დაახლოებით 2 კვირის წინ იყო ამ თემის შესახებ პარლამენტში. ასეთი საკითხები ქუჩაში არ უნდა წყდებოდეს. ჯანდაცვის კომიტეტი აქტიურად არის ჩართული ამ საქმეში. ყველა საკითხზე რეაგირება უნდა მოხდეს გეგმის მიხედვით რეაგირება. განიხილება ყველა პუნქტი: იურისტების, სოც.მუშაკების, ფსიქოლოგების, ავტომობილების დამატება. ჩვენ გვავიწყდება რა ფინანსური რესურსები აქვს ჩვენს ქვეყანას. სოც.მუშაკების ჩართულობით,  ხელფასების მატებისთვისაც გაწერილია კონკრეტული გეგმა. 
· ლევან გოგიჩაიშვილი: შარშან ბიუჯეტში ვერ ავითვისეთ 500 მილიონი ლარი. სხვადასხვა უწყებებისგან დაბრუნდა  მილიონობით ლარი. დარწმუნებული ვარ ჯანდაცვამაც ჩააბრუნა უკან თანხები. აშკარად არ არის ფულის დეფიციტი. გვითხარით რით დაგეხმაროთ, რა გჭირდებათ, რომ ეს ხალხი ისევ დაუბრუნდეს ნორმალურ სამუშაო პირობებს. 
· გიორგი ტუღუში: პრობლემები დაგროვდა და მოხდა ამ სამსახურის პარალიზება. ისინი ამდენ საქმეს ვეღარ აუდიან, გარდა ამისა, არანაირი მატერიალური მხარდაჭერა არ აქვთ. თუ დროულად არ მოგვარდა პრობლემები, ეს სამსახური ვერ გააგრძელებს ფუნქციონირებას.
·  დღევანდელი შეხვედრა კონკრეტული შედეგით დასრულდა. მას შემდეგ რაც ბექა ნაცვლიშვილმა, რამდენჯერმე დაჟინებით მოითხოვა, მინისტრი მოადგილე დასთანხმდა, რომ ორშაბათს  წარმოადგენს დეპუტატებთან კონკრეტულ გეგმას, ასევე ფინანსურ გაანგარიშებას, თუ რა დაჯდება ხელფასების ზრდა და სხვა მოთხოვნების დაკმაყოფილება. თუ სამინისტრო საკუთარი ბიუჯეტიდან ვერ გამოჰყოფს ამ თანხებს, დეპუტატები თავის თავზე იღებენ მიმართონ მთავრობას და ფინანსთა სამინისტროს ამ თანხების მობილიზებისთვის. 
· გაფიცულებსა და ჯანდაცვის სამინისტროს შორის შეთანხმება კვლავ ვერ შედგა. გაფიცულთა განცხადებით სამინისტროს გეგმა გრძელვადიანი და დროში გაწელილია.  
· თამილა ბარკალაია:  „პროტესტი გაგრძელდება, თუ არა, ჩვენ მზად ვართ და იმედი გვაქვს, რომ ისინი თანამშრომლობაზე წამოვლენ. ხელფასის გარდა, სხვა მოთხოვნები დაკმაყოფილებულია ან გაწერილია გეგმაში, რომ უნდა დაკმაყოფილდეს. ხელფასს რაც შეეხება, ჩვენ მივყვებით კანონს, რომლის თანახმად 2020 წლიდან ხელფასი 1200 ლარამდე გაიზრდება. ასევე, გადაწყდა, რომ სააგენტოში 16 ფსიქოლოგი და 12 იურისტი დაემატება. ყველა მოთხოვნაზე არსებობს პუნქტებად გაწერილი სამოქმედო გეგმა, და მიმდიანრეობს ამ პუნქტების შესასრულებლად საჭირო ტენდერები და შესყიდვები, იგივე ინფრასტრუქტურულ სამუშაოებზე. 
· სახალხო დამცველი: სოცსამსახურები გაფიცვის შემდეგ მხოლოდ ახალ განცხადებებზე ფოკუსირდებიან. „გაფიცულ სოცმუშაკთა სამინისტროს სხვა თანამშრომლებით ჩანაცვლება ვერანაირად ვერ უზრუნველყოფს მდგომარეობის გაუმჯობესებას თუნდაც მსტ ბავშვთა სახლებში, სადაც მონიტორინგმა ბავშვებს შორის ძალადობა, მათ შორის სექსუალური ძალადობა გამოავლინა. საგანგაშოა, რომ ამ ფაქტებზე არცერთ პასუხისმგებელ სამსახურს რეაგირება არ მოუხდენია“, – განაცხადა ნინო ლომჯარიამ.
· არის რაიონები, მაგალითად, ხობის რაიონი, სადაც დღემდე არ გამოცხადებულა ვაკანსია, სადაც წლების განმავლობაში მუშაობს მხოლოდ ერთი სოციალური მუშაკი, და ეს ადამიანები ფიზიკურად დაავადდნენ, რადგან წლებია ვერ სარგებლობენ კუთვნილი შვებულებით“- აღნიშნა ქეთევან ხუციშვილმა.
· საპარლამენტო ოპოზიცია პარლამენტში ჯანდაცვის მინისტრისა და ფინანსთა მინისტრის მისვლას ითხოვს. "ქართული ოცნების" ყოფილი წევრები,  არ გამორიცხავენ, რომ საჭიროების შემთხვევაში, დავით სერგეენკო, აღნიშნულთან დაკავშირებით, საკანონმდებლო ორგანოში ინტერპელაციის წესით დაიბარონ.

ვრცელი მასალები

ტელევიზია
29.03.2019
არხი:	 რუსთავი2 
გადაცემა:  კურიერი 15:00
ადამიანის უფლებათა დაცვის კომიტეტში მიმდინარეობს შეხვედრა სოც მუსაკების პროტესტთან დაკავშირებით. კომიტეტის სხდომას ესწრება ჯანდაცვის მინისტრის მოადგილე თამილა ბარკალაია 
http://www.mediamonitoring.ge/mms/includes/video/video.php?id=5974205 
იმედი -ქრონიკა 14:00-http://www.mediamonitoring.ge/mms/includes/video/video.php?id=5974083
ტვ პირველი - დღის ამბები 13:00- http://www.mediamonitoring.ge/mms/includes/video/video.php?id=5974032 
მაესტრო - ახალი ამბები 12:00- http://www.mediamonitoring.ge/mms/includes/video/video.php?id=5973703 
I არხი - მოამბე 12:00- http://www.mediamonitoring.ge/mms/includes/video/video.php?id=5973625 
ტელეკომპანია აჭარა - მთავარი 12:00- http://www.mediamonitoring.ge/mms/includes/video/video.php?id=5973592 
--- 
29.03.2019
არხი: ტვ პირველი 
გადაცემა:  დღის ამბები 14:00
სოცმუშაკების პროტესტი. თემაზე სასაუბროთ გადაცემის სტუმარია დიმიტრი ხუნდაძე (მესამე ვიდეო ფაილი)
http://www.mediamonitoring.ge/mms/includes/video/video.php?id=5973959
--- 

29.03.2019
არხი: ტვ პირველი 
გადაცემა:  დღის ამბები 17:00
http://www.mediamonitoring.ge/mms/includes/video/video.php?id=5974586&fbclid=IwAR0riRV8YqiFXHvDvxTI4Sf_TuThiOJHi9Y7Mc2tsG4UezwPjH9dZZJzyrw


29.03.2019
არხი: პირველი არხი 
გადაცემა:  მოამბე 15:00
http://www.mediamonitoring.ge/mms/includes/video/video.php?id=5974319&fbclid=IwAR0sPCYWLOMbUgO733xR6GmNMTGtqnjEYXlwW_VY9Lk3cv65UGpfXH_jIaI

29.03.2019
არხი: მაესტრო
გადაცემა:  ახალი ამბები 15:00
http://www.mediamonitoring.ge/mms/includes/video/video.php?id=5974334&fbclid=IwAR2IPL2isZ9w4RY2jCIRxraBg6AfIgAWM0eam3DWvnhX_3dPfNBucnxGuFg
 

29.03.2019
არხი: პალიტრა ვიდეო
გადაცემა:  პალიტრანიუსი 
http://www.mediamonitoring.ge/mms/includes/video/video.php?id=5974373&fbclid=IwAR1Px64iVxNGit1Wh_eGcqYsmPZoiZuaCj-JFukh22g_h7zqOhA26MbOY7g

29.03.2019
არხი: ტვ პირველი
გადაცემა: დღის ამბები 16:00
http://www.mediamonitoring.ge/mms/includes/video/video.php?id=5974408&fbclid=IwAR0QbekNOQObu3GaRb4fFVEogKdcJ6zfiuDGDEeJvN94tcEEmZcP8tTxNCY


29.03.2019
არხი: იმედი
გადაცემა: ქრონიკა 17:00
http://www.mediamonitoring.ge/mms/includes/video/video.php?id=5974588

ინტერნეტი
29.03.2019
მედიასაშუალება: http://netgazeti.ge/news/352470/?fbclid=IwAR1PNncRAUw8TJ3zYnXgHtwBR4PVDIZIGEpnOx2d5UOFolodqAuSMfHnZjY
სოცსამსახურები გაფიცვის შემდეგ მხოლოდ ახალ განცხადებებზე ფოკუსირდებიან – ომბუდსმენი
სოციალური მუშაკები გაფიცვას აგრძელებენ. გაფიცვის გაგრძელების შესახებ გადაწყვეტილებას სახალხო დამცველის აპარატი ეხმაურება და ამბობს, რომ სოცმუშაკებისთვის ნორმალური სამუშაო პირობების შექმნა აუცილებელია. სოციალური მუშაკების გაფიცვის პარალელურად, სახალხო დამცველის აპარატმა მოინახულა სოციალური სამსახურები და მათი თქმით, აღმოჩდა, რომ ეს სამსახურები ძირითადად ახლად შემოსულ განცხადებებზე ფოკუსირდებიან და არა სხვა მიმდინარე საქმეებზე. ომბუდსმენის აპარატის განცხადებაში ვკითხულობთ, რომ არ ხდება გეგმური ვიზიტები და სახელმწიფო ზრუნვის ქვეშ მყოფი ბავშვების მდგომარეობის მონიტორინგი. „გაფიცულ სოცმუშაკთა სამინისტროს სხვა თანამშრომლებით ჩანაცვლება ვერანაირად ვერ უზრუნველყოფს მდგომარეობის გაუმჯობესებას თუნდაც მსტ ბავშვთა სახლებში, სადაც მონიტორინგმა ბავშვებს შორის ძალადობა, მათ შორის სექსუალური ძალადობა გამოავლინა. საგანგაშოა, რომ ამ ფაქტებზე არცერთ პასუხისმგებელ სამსახურს რეაგირება არ მოუხდენია“, – განაცხადა ნინო ლომჯარიამ. გუშინ, 28 მარტს, სოციალურ მუშაკთა და ჯანდაცვის სამინისტროს წარმომადგენლებს, მათ შორის, მინისტრს შორის შეხვედრა გაიმართა. შეხვედრის შემდეგ მინისტრმა განაცხადა, რომ გარკვეული შეთანხმება შედგა და მისი აზრით, გაფიცვა მალე შეწყდება. თუმცა ამ პოზიციას არ იზიარებენ თავად გაფიცულები, მათი თქმით, სამინისტრო მოთხოვნების მხოლოდ ნაწილობრივ დაკმაყოფილებას გეგმავს, ისინი კი სისტემურ ცვლილებებს ითხოვენ. სოციალური მუშაკები 25 მარტს გაიფიცნენ. ისინი წინასაგაფიცვო პროცესში დაახლოებით 2 თვის განმავლობაში იყვნენ, რა დროსაც სამინისტროსა და სოცმუშაკებს შორის მედიაციის პროცესის დაიწყო. თუმცა 21 მარტს სოცმუშაკებმა განაცხადეს, რომ მედიაცია უშედეგოდ დასრულდა და სამინისტრო მათ მოთხოვნებს, მათ შორის, დარეგულირებულ გრაფიკსა და ტრანსპორტზე გამოყოფილ ფინანსურ რესურსს, არ შეასრულებს. სოციალური მუშაკები გაფიცვის მიზეზად ასახელებენ ტრანსპორტის პრობლემას, ბენეფიციართა დასახმარებლად საჭირო რესურსების ნაკლებობას, არასათანადო სამუშაო პირობებსა და დაბალ ანაზღაურებას. ისინი ამბობენ, რომ შეზღუდული რესურსების გამო ვერ ახერხებენ ადამიანებისთვის შესაბამისი მომსახურების გაწევას და ხშირად უწევთ თავიანთი პირადი ფინანსების დახარჯვა ბენეფიციართა პრობლემების მოსაგვარებლად.
--- 

29.03.2019
მედიასაშუალება: https://www.interpressnews.ge/ka/article/539485-socialuri-mushaki-aris-raionebi-sadac-socialuri-mushakebi-pizikurad-daavaddnen-radgan-clebia-kutvnili-shvebulebit-ar-usargebliat/
სოციალური მუშაკი - არის რაიონები, სადაც სოციალური მუშაკები ფიზიკურად დაავადდნენ, რადგან წლებია კუთვნილი შვებულებით არ უსარგებლიათ
არის რაიონები, სადაც სოციალური მუშაკები ფიზიკურად დაავადდნენ, რადგან წლებია არ უსარგებლიათ კუთვნილი შვებულებით, -ამის შესახებ სოციალური მომსახურების სააგენტოს თანამშრომელმა ქეთევან ხუციშვილმა პარლამენტის ადამიანის უფლებათა დაცვისა და სამოქალაქო ინტეგრაციის კომიტეტის სხდომაზე განაცხადა. „როდესაც სამინისტროს წარმომადგენელი გვეუბნება, რომ მათ თქვენგან სჭირდებათ ინფორმაცია თუ სად რამდენი ფსიქოლოგის დამატებაა საჭირო და ამას რეოგრანიზაციის ფარგლებში განიხილავენ, კი ბატონო, კიდევ ერთხელ მოგაწვდით ამ ინფორმაციას, თუმცა თვენახევრის განმავლობაში მიმდინარეობდა მედიაცია და დეტალურად გავიარეთ ეს საკითხი. დაზუსტებით განვაცხადეთ, რომ თბილისის სოციალური მომსახურების ხუთივე ცენტრს სჭირდება მინიმუმ ერთი ფსიქოლოგი და რეგიონებში უნდა იყოს მინიმუმ ორი ფსიქოლოგი. ამ საკითხს მეტი დაზუსტება არ სჭირდება, თუმცა თუ საჭიროა კიდევ ერთხელ გადავაგზავნით ამ ინფორმაციას“, - აღნიშნა ხუციშვილმა. მან სოციალური მომსახურების სააგენტოში კადრების დამატების მნიშვნელობაზე და მათთვის შესაბამისი პირობების შექმნის აუცილებლობაზეც ისაუბრა. „ძალიან მნიშვნელოვანია კადრების დამატება, თუმცა ჩვენ გვქონდა ორი კრიტერიუმი, რომლის მიხედვითაც უნდა დაემატოს ეს კადრები, პირველი - კანონშიც წერია, რომ ერთ სოც მუშაკს არ უნდა ჰქონდეს 50 საქმეზე მეტი. ასევე, არის რაიონები, მაგალითად, ხობის რაიონი, სადაც დღემდე არ გამოცხადებულა ვაკანსია, სადაც წლების განმავლობაში მუშაობს მხოლოდ ერთი სოციალური მუშაკი, და ეს ადამიანები ფიზიკურად დაავადდნენ, რადგან წლებია ვერ სარგებლობენ კუთვნილი შვებულებით“, - აღნიშნა ქეთევან ხუციშვილმა.
--- 

29.03.2019
მედიასაშუალება: https://www.interpressnews.ge/ka/article/539492-sopo-kilaze-da-elene-xoshtaria-ertmanets-sitqvierad-daupirispirdnen/
სოფო კილაძე და ელენე ხოშტარია ერთმანეთს სიტყვიერად დაუპირისპირდნენ
ადამიანის უფლებათა დაცვის კომიტეტის სხდომაზე, სადაც რამდენიმე საათია სოციალური მუშაკების პრობლემის განხილვა მიმდინარეობს, კომიტეტის თავმჯდომარეს სოფო კილაძეს და ოპოზიცონერ დეპუტატ ელენე ხოშტარიას შორის სიტყვიერი დაპირისპირება მოხდა. ხოშტარიამ კილაძეს თავხედი უწოდა და მოუწოდა, რომ ზრდილობა ისწავლოს. ელენე ხოშტარიას გაღიზიანება სოფო კილაძის რეპლიკას მოყვა, რომელმაც კოლეგას მიმართა დემაგოგიური განცხადებები შეეწყვიტა. „წესიერად ილაპარაკე, ძალიან ბევრს გითმენს ყველა. ადამიანი არ იცი, ადამიანის უფლებები არ იცი, ზრდილობა არ იცი – ადამიანის უფლებები რომ არ გესმის, ზრდილობა მაინც ისწავლე”, - მიმართა ელენე ხოშტარიამ სოფო კილაძეს. კომიტეტის სხდომაზე ერთ-ერთი მსჯელობის მთავარი საკითხი არის ის, თუ რა შესაძლო საბიუჯეტო ცვლილებები შეიძლება განხორციელდეს, რათა სოციალური მუშაკების მოთხოვნების დაკმაყოფილება მოხდეს.
--- 

29.03.2019
მედიასაშუალება: http://expressnews.com.ge/?id=81105&fbclid=IwAR2VoC3YBFvYoDpn5yfbOW1p--CRXdWmOXSK7cyyD3GL2SC8KNQ_cGR5hQw
სოცმუშაკი - ჩვენი პროფესია არის ხერხემალი და თუ არ გაიმართა, ადამიანების უფლებებს ვერ დავიცავთ
სოციალური მუშაკებს ეყოთ კეთილსინდისიერება და სისამაცე ეღიარებინათ, რომ ამ რესურსებით, რასაც მათ სახელმწიფო სთავაზობს, შეუძლებელია მოემსახურონ ამ ქვეყანაში ყველაზე დაუცველ ადამიანებს, - ამის შესახებ სოციალურმა მუშაკმა, ქეთევან ხუციშვილმა ადამიანის უფლებათა დაცვისა და სამოქალაქო ინტეგრაციის კომიტეტის სხდომაზე განაცხადა. სოცმუშაკმა ჩამოაყალიბა ყველა ის პრობლემა, რომელიც პრობლემას მათი საქმიანობის განხორციელებისთვის წარმოადგენს.  „სოციალური მუშაკები არ გაფიცულან იმისთვის, რომ ისინი ითხოვენ თავიანთ პირად კომფორტს, მანქანებს, კაბინეტებს და ა.შ. ამ ადამიანებს ეყოთ კეთილსინდისიერება და ეყოთ სისამაცე ეღიარებინათ, რომ ამ რესურსებით, რასაც მათ სახელმწიფო სთავაზობს შეუძლებელია მოემსახურონ ამ ქვეყანაში ყველაზე დაუცველ ადამიანებს. სოციალური სამსახური ეს არის ხერხემალი, რომელიც თუ არ გაიმართა, ადამიანების უფლებებს ამ ქვეყანაში ვერ დავიცავთ. სოციალური მუშაკები გაიფიცნენ თავიანთი მუშაკების დასაცავად,  ზუსტად ეს იყო ერთადერთი მიზეზი, რამაც ამ ადამიანებს აიძულა ეს ადამიანები 5 დღეს, მთელი საქართველოს მასშტაბით, ყინვაში ყოფნა და გუშინ ჩემი კოლეგა მინისტრთან შეხვედრისას ამბობდა, რომ მე მესიზმრება ჩემი საქმეები და მედარდება ჩემი ბენეფიციალები. ჩვენ შიშველი ხელებით ვერ დავბრუნდებით ამ ადამაინებთან და ვერ ვეტყვით, რომ ვერც ახლა ვერ გთავაზობთ ვერაფერს, რასაც წლების განმავლობაში ვერ გთავაზობდით. თბილისის ხუთივე სოციალური მომსახურების ცენტრს სჭირდება ფსიქოლოგი და რეგიონებში უნდა იყოს მინიმუმ 2 ფსიქოლოგი. ასევე ძალიან მნიშვნელოვანი არის კადრების დამატება. ერთ სოციალურ მუშაკს თვეში არ უნდა ჰქონდეს 50 საქმეზე მეტი. ასევე არის რაიონები, სადაც წლების განამვლობაში მუშაობს ერთადერთი სოციალური მუშაკი და ეს ადამიანები ფიზიკურად დაავადნენ, იმიტომ რომ წლებია ვერ სარგებლობენ კუთვნილი შვებულებით, მაგალითად ხობის წარმომადგენელი და ამ რაიონზე დღემდე არ არის გამოცხადებული ვაკანსია. ძალიან მნისვნელოვანია ის, რომ გაფიცვით ჩვენ მოვიპოვეთ 30-მდე მანქანა, თუმცა როდესაც არის გადაუდებელი შემთხვევა, იქ სოციალური მუშაკი რითი უნდა წავიდეს? უნდა წავიდეს მანქანით, შეუძლია მას მეტროს დაელოდოს, არ შეუძლია, გამოდის რომ ეს 30 მანქანა გადაუდებელ შემთხვევებსაც არ ეყოფა“, - აღნიშნა ქეთევან ხუციშვილმა.
--- 

მედიასაშუალება: https://www.interpressnews.ge/ka/article/539482-socialur-mushakebtan-dakavshirebul-sakitxebze-saparlamento-opozicia-parlamentshi-jandacvis-ministrisa-da-pinansta-ministris-misvlas-itxovs/?fbclid=IwAR2FaPFtcwqqaaqSDF9gCcPeo3F-ukQaBbSWIPX51baRyPt1S4N7AkPTj_8
სოციალურ მუშაკებთან დაკავშირებულ საკითხებზე, საპარლამენტო ოპოზიცია პარლამენტში ჯანდაცვის მინისტრისა და ფინანსთა მინისტრის მისვლას ითხოვს
სოციალურ მუშაკებთან დაკავშირებულ საკითხებზე, საპარლამენტო ოპოზიცია პარლამენტში ჯანდაცვის მინისტრისა და ფინანსთა მინისტრის მისვლას ითხოვს. დეპუტატთა ნაწილის განცხადებით, უწყების ხელმძღვანელთა მისვლა, საკითხის სიმწვავიდან გამომდინარეობს. მათივე განცხადებით, მნიშვნელოვანია ხედვები არა უწყებების წარმომადგენლებმა, არამედ უშუალოდ პირველმა პირებმა წარადგინონ და აღნიშნავენ, რომ პრობლემები, რომლებიც სოციალურ მუშაკებს, საქმიანობის განხორციელებაში ხელს უშლის, მოგვარებადია. ჯანდაცვის მინისტრის დაბარებასთან დაკავშირებით, განცხადება ასევე გააკეთეს "ქართული ოცნების" უკვე ყოფილმა წევრებმა, რომლებიც არ გამორიცხავენ, რომ საჭიროების შემთხვევაში, დავით სერგეენკო, აღნიშნულთან დაკავშირებით, საკანონმდებლო ორგანოში ინტერპელაციის წესით დაიბარონ. უმრავლესობის წარმომადგენელთა განცხადებით, სერგეენკო მზადაა პარლამენტის წინაშე წარსდგეს.
--- 

29.03.2019
მედიასაშუალება: https://www.interpressnews.ge/ka/article/539479-socialur-mushakta-gadamzadebis-sasertipikato-programashi-migeba-2019-clis-ivnisshi-gamocxaddeba/?fbclid=IwAR2WOwVqX0w_USCMR_UeHsZuk5tGEIMV3ak-kDePBSQS5msjddf7KvGHKC8
სოციალურ მუშაკთა გადამზადების სასერთიფიკატო პროგრამაში მიღება 2019 წლის ივნისში გამოცხადდება
სოციალურ მუშაკთა გადამზადების სასერთიფიკატო პროგრამაში მიღება 2019 წლის ივნისში გამოცხადდება, - ამის შესახებ განათლების, მეცნიერების, კულტურისა და სპორტის მინისტრის მოადგილე ნათია ზედგენიძემ ადამიანის უფლებათა დაცვის კომიტეტზე განაცხადა, სადაც სოციალურ მუშაკებთან დაკავშირებულ საკითხებზე მსჯელობენ. მისი ინფორმაციით, პროგრამის განსახორციელებლად გამოყოფილია 116 ათასი ლარი. „სასერთიფიკატო პროგრამის 12-კვირიანი კურსი საშუალებას მისცემს დადგენილ კვალიფიკაციასთან შესაბამისი სოციალური მუშაკების გადამზადებას. ეს იქნება ორეტაპიანი პროგრამა. ჩვენ ვგეგმავთ, რომ სასერთიფიკატო პროგრამაში მიღება გამოვაცხადოთ მიმდინარე წლის ივნისში. ამ მიმართულებით საბიუჯეტო ასიგნებებით გამოყოფილია 116 ათასი ლარი და იგი გულისხმობს ორი ნაკადის მომზადება- გადამზადებას,“ - განაცხადა ნათია ზედგენიძემ.
--- 

მედიასაშუალება: https://www.interpressnews.ge/ka/article/539447-jandacvis-ministris-moadgile-regionebis-masshtabit-12-mankana-ukve-gamoqopilia-socialuri-mushakebistvis-11-mankana-kidev-daemateba-partniori-saministroebidan/?fbclid=IwAR3UnJkgYghWhT9Zv8YribRyiqj3Wz14c8-AX2WyYGYOkdsOQ2iET9-V3mY
ჯანდაცვის მინისტრის მოადგილე - რეგიონების მასშტაბით, 12 მანქანა უკვე გამოყოფილია სოციალური მუშაკებისთვის, 11 მანქანა კიდევ დაემატება პარტნიორი სამინისტროებიდან
„რეგიონების მასშტაბით 12 მანქანა უკვე გამოყოფილია სოციალური მუშაკებისთვის. 11 მანქანა კიდევ დაემატება პარტნიორი სამინისტროებიდან,“ - ამის შესახებ ჯანდაცვის მინისტრის მოადგილე თამილა ბარკალაიამ ადამიანის უფლებათა დაცვის კომიტეტის სხდომაზე განაცხადა, სადაც სოციალურ მუშაკებთან დაკავშირებულ საკითხებზე მსჯელობენ. მინისტრის მოადგილის ინფორმაციით, მიმდინარე წლის მაისის ბოლომდე სოციალური მუშაკებისთვის 30 მანქანის მობილიზება მოხდება. გარდა ამისა, მისივე ინფორმაციით, გადაუდებელი რეაგირების შემთხვევებისთვის, სოციალურ მუშაკებს ტაქსის მომსახურებით სარგებლობა შეეძლებათ. ბარკალაიას თქმით, ტაქსის ფირმების შესარჩევად გამოქვეყნდება ტენდერი. „ტრანსპორტირება იყო ერთ-ერთი უმნიშვნელოვანესი საკითხი, რომელიც ჩვენს ოთხპუნქტიან გეგმაშიც იყო და სოციალურ მუშაკებთანაც გვქონდა აქტიური განხილვა. რეგიონების მასშტაბით 12 მანქანა უკვე გამოყოფილია სოციალური მუშაკების სარგებლობისთვის, აქედან ორი თბილისში, თითო-თითო რეგიონებში. 11 მანქანა კიდევ დაემატება პარტნიორი სამინისტროებიდან. შემოსავლების სამსახური გვაძლევს 11 მანქანას, უკვე გაფორმების პროცედურებია დაწყებული და 4 მანქანის გადმოცემა უკვე დასრულებულია და დანარჩენების გაფორმების პროცესში ვართ. ანუ 15 რიცხვამდე სოციალური სამსახურს სარგებლობისთვის გადაეცემა 23 მანქანა, ხოლო ცოტა მეტი დრო დაგვჭირდება იმისთვის, რომ 30 მანქანის მობილიზება გავაკეთოთ. მაისის ბოლომდე ამას გავაკეთებთ. რეალურად, 30 მანქანამ შესაძლოა მთლიანად არ დაფაროს ის საჭიროებები, რომელიც სოციალურ სამსახურს აქვს და გადაუდებელი რეაგირებისთვის საჭირო იქნეს ტრანსპორტირებისთვის საჭირო რესურსი. სწორედ ამიტომ გადაუდებელი რეაგირების საჭიროებისთვის, გამოყენებული იქნება ტაქსის რესურსი. ტენდერი გამოქვეყნდება და გაფორმდება ტაქსის ფირმებთან, რომლის გამოყენებაც სოციალურ მუშაკებს შეეძლებათ გადაუდებელ შემთხვევებში,“ - განაცხადა თამილა ბარკალაიამ. დღევანდელი კომიტეტის სხდომაზე პარლამენტის მიერ მიღებული “სოციალური მუშაობის შესახებ“ კანონის სამოქმედო გეგმით გათვალისწინებული ღონისძიებების განხორციელების თაობაზე შესაბამისი უწყებები ანგარიშს წარადგენენ.
--- 

მედიასაშუალება: http://www.newposts.ge/?l=G&id=201162-%E1%83%AF%E1%83%90%E1%83%9C%E1%83%93%E1%83%90%E1%83%AA%E1%83%95%E1%83%90%2C%20%E1%83%A1%E1%83%9D%E1%83%AA.%E1%83%9B%E1%83%A3%E1%83%A8%E1%83%90%E1%83%99%E1%83%98&fbclid=IwAR1FXounvDFLp3SKM0oleT0Y_ASB-fsOHf4Fc1pzln3KhvD7QYG05YLe1uw
სოც.მუშაკების პროტესტი - სერგეენკოს ნაცვლად პარლამენტში მისი მოადგილე მივიდა
ჯანდაცვის სისტემის ხარვეზები და სოციალური მუშაკების პროტესტი - საკანონმდებლო ორგანოში, სადაც დეპუტატები ჯანდაცვის მინისტრს ელოდებოდნენ, სერგეენკოს მოადგილე მივიდა. უცნობია რატომ არ მივიდა დავით სერგეენკო პარლამენტში, მაშინ როდესაც ვითარება კრიზისულია და სოციალური მუშაკები უკვე მეხუთე დღეა, გაფიცულები არიან. ადამიანის უფლებათა კომიტეტის სხდომაზე დასასწრებად დღეს სოციალური მუშაკებიც მივიდნენ. „ჩვენ დღემდე არ მიგვიღია პასუხი იმაზე, ფსიქოლოგის დამატება მოხდება თუ არა და როცა ვითხოვთ ყველა ბავშვისთვის ფსიქოლოგის სერვისს, ჩვენი პასუხი არის ის, რომ ერთ ფსიქოლოგს ამატებენ, ისიც თბილისში, რაც არ არის, რასაკვირველია, საკმარისი, თან მინიმალურ საბაზისო მოთხოვნასაც ვერ აკმაყოფილებს ჩვენი ბენეფიციარების,“ - ამბობს სოციალური მუშაკი, ქეთი ხუციშვილი. მინისტრის მოადგილე სოც.მუშაკების განცხადებების პასუხად ამბობს, რომ ხელფასის მატება 2020 წლიდან მოხდება. „ამ სამოქმედო გეგმის მიხედვით, 800 ლარიდან 1200 ლარამდე ეზრდებათ სოციალურ მუშაკებს 2020 წლის პირველი იანვრიდან,“ - განაცხადა თამილა ბარკალაიამ.
პილვერირადიო.ჯი-  http://pirveliradio.ge/?newsid=123312&fbclid=IwAR0o-bAdeGIBGaWm7u7l91R7C70cFgUHj7GX_em-Cfkir1Bjwx1eVMvYJPo 
--- 

29.03.2019
მედიასაშუალება: https://ipress.ge/new/thamar-barakalaia-sotsmushakebs-2020-tslidan-anazghaureba-800-laridan-1200-laramde-ezrdebath/?fbclid=IwAR1cBEbxN-sj7GxLU6NVJ2eqOuBjx3s-MtDWwB5YPBCeoSG48ECkeGAp6SM
თამარ ბარაკალაია: სოცმუშაკებს 2020 წლიდან ანაზღაურება 800 ლარიდან 1200 ლარამდე ეზრდებათ
“ანაზღაურება 800 ლარიდან 1200 ლარამდე ეზრდებათ სოციალურ მუშაკებს 2020 წლის პირველი იანვრიდან”,-ამის შესახებ ჯანდაცვის მინისტრის მოადგილე თამილა ბარკალაიამ ჟურანლისტებთან საუბრისას განაცხადა. “რაზეც ვერ მოხდა შეთანხმება ეს არის ხელფასი,რაც შეეხება ხელფასებს, აზაღაურებასთან დაკავშირებთ არსებობს კანონი,2018 წლის სოციალური მუშაობის შესახებ და ამ კანონის სამოქმედო გეგმის მიხედვით, 800 ლარიდან 1200 ლარამდე ეზრდებათ სოციალურ მუშაკებს 2020 წლის პირველი იანვრიდან,“ – განაცხადა თამილა ბარკალაიამ.
--- 

29.03.2019
მედიასაშუალება: http://pirveliradio.ge/?newsid=123308&fbclid=IwAR0o-bAdeGIBGaWm7u7l91R7C70cFgUHj7GX_em-Cfkir1Bjwx1eVMvYJPo
„რეგიონებში სოციალური მუშაკების აყვანის სერიოზული პრობლემა გვაქვს"- მინისტრის მოადგილე
„რეგიონებში სოციალური მუშაკების აყვანის სერიოზული პრობლემა გვაქვს,“ - განაცხადა ჯანდაცვის მინისტრის მოადგილე თამილა ბარკალაიამ ადამიანის უფლებათა დაცვის კომიტეტის სხდომაზე. მინისტრის მოადგილის განცხადებით, 2019 წელს სოციალური მუშაკებისთვის გამოცხადდა 30 ვაკანსია, თუმცა მხოლოდ მათი ნაწილი შეივსო. კომიტეტზე დღეს სოციალურ მუშაკებთან დაკავშირებულ საკითხებზე მსჯელობენ.  „2018-2019 წლის ვალდებულებების მიხედვით, გეგმაში ჩვენ გვაქვს სოციალურ მუშაკთა შტატების ეტაპობრივი ზრდა იმგვარად, რომ 2025 წელს საქართველოს ტერიტორიაზე დასაქმებული სოციალური მუშაკები სრულყოფილად ასრულებდნენ მათზე დაკისრებულ სამსახურებრივ მოვალეობებს. ჩვენ 2019 წლის გეგმაში 50 სოციალური მუშაკის დამატება განვსაზღვრეთ. აქედან უკვე გამოცხადებული იყო 30 ვაკანსია, საიდანაც მხოლოდ ნაწილი შეივსო. ბევრ თქვენგანს მოეხსენება, რომ ჩვენ რეგიონებში სოციალური მუშაკების აყვანის სერიოზული პრობლემა გვაქვს, ვინაიდან ზოგადად მცირეა სოციალური მუშაკების რაოდენობა საქართველოში, ძირითადად მაინც კონცენტრირებულია თბილისში. იმის გათვალისწინებით, რომ 2019 წელს სერტიფიცირების პროგრამა ამოქმედდება და იმ სოციალურ მუშაკებს, რომლებსაც არ აქვთ განათლება სოციალურ მუშაობაში, სერტიფიცირების პროგრამის გავლის საშუალება ექნებათ. ვფიქრობთ, რომ ეს წელი, სერტიფიცირების პროგრამა და ტრენინგები მოგვიგვარებს კვალიფიკაციის პრობლემას, განსაკუთრებით რეგიონებში,“ - განაცხადა თამილა ბარკალაიამ.  
--- 

29.03.2019
მედიასაშუალება: https://www.interpressnews.ge/ka/article/539444-socialuri-momsaxurebis-saagentos-12-iuristi-daemateba/?fbclid=IwAR2Qh98vpHqb7DX8qz_4OXZqg6BxYv3XCFXGFAKRAcho6NB-53Xl8o-izkM
სოციალური მომსახურების სააგენტოს 12 იურისტი დაემატება
ჯანდაცვის მინისტრის მოადგილე თამარ ბარკალაია აცხადებს, რომ სოციალური მუშაკების მოთხოვნა იურისტებისა და ფსიქოლოგების დამატებასთან დაკავშირებით დაკმაყოფილდება და სოციალური მომსახურების სააგენტოს 12 იურისტი დაემატება. მინისტრის მოადგილის განმარტებით, სოციალური მუშაკების ერთ-ერთი მოთხოვნა იურისტების და ფსიქოლოგების დამატება იყო. რაც შეეხება ფსიქოლოგს, ფსიქოლოგთან დაკავშირებით, უკვე დამატებულია 1 ვაკანსია. „მოგეხსენებათ რეორგანიზაცია არის გამოცხადებული სოციალური მომსახურების სააგენტოში და ჩვენ მზად ვართ, მივიღოთ შემოთავაზებები სად და რომელ რეგიონში იქნება საჭიროება ფსიქოლოგის დამატების. სოციალური მუშაკები მოგვაწვდიან იმ რეგიონების ჩამონათვალს, სადაც ფსიქოლოგი არის საჭირო“, - განაცხადა ბარკალაიამ ადამიანის უფლებათა დაცვისა და სამოქალაქო ინტეგრაციის კომიტეტის სხდომაზე სიტყვით გამოსვლისას. მისივე თქმით, სამინისტროს აქვს შესაძლებლობა, რომ რეორგანიზაციის ფარგლებში დამატებით ფსიქოლოგების შტატები რეგიონებსა და თბილისში აპრილის ბოლომდე შეიქმნას.
--- 
მედიასაშუალება: https://www.interpressnews.ge/ka/article/539508-jandacvis-ministris-moadgile-shevtanxmdit-rom-socialuri-momsaxurebis-saagentos-16-psikologi-daemateba/?fbclid=IwAR072HyyuWC-qBlytXtcHxODP_JdNVn5Qo52qCWeJ4J-IjWN_H_TY-7LfkQ

შევთანხმდით, რომ სოციალური მომსახურების სააგენტოს 16 ფსიქოლოგი დაემატება, - ამის შესახებ ჟურნალისტებს ჯანდაცვის მინისტრის მოადგილემ თამილა ბარკალაიამ განუცხადა.
მისივე ინფორმაციით, ავტომობილები გადანაწილდება იქ, სადაც ტაქსის სერვისი არ არის, ხოლო ტაქსი გამოყენებული იქნება იქ, სადაც ამის შესაძლებლობა არსებობს.
„შესაბამისად, ეს გაუგებრობა გარკვეული იქნება. ახლა ორი საკითხია ღიად - ერთი არის ის, რომ ხუთ ტერიტორიულ ერთეულში რემონტი ვერ ხერხდება, რადგან ჩვენს ბალანსზე არ არის. ტენდერი ყველგან გამოცხადებულია, გარდა ხუთი ტერიტორიული ერთეულისა. ამ ხუთ ტერიტორიულ ერთეულთან დაკავშირებით პარლამენტმა თქვა, რომ პროცესში ჩაერთვება - ნახავენ რა დამატებითი რესურსია საჭირო, რომ შესაბამისი სამუშაო პირობები გაიმართოს. სოციალური მუშაკებისთვის ხელფასების მომატება კანონით ისედაც იყო გათვალისწინებული 2020 წელს, თუმცა დაუყოვნებლივ მატებას ითხოვენ. ამასთან დაკავშირებით პარლამენტის მხარდაჭერით დამატებითი კონსულტაციები გვექნება“, - განაცხადა თამილა ბარკალაიამ.
სოციალურ მუშაკებთან დაკავშირებულ საკითხებზე დღეს პარლამენტის ადამიანის უფლებათა დაცვის კომიტეტში იმსჯელეს.

მედიასაშუალება: https://www.interpressnews.ge/ka/article/539504-elene-xoshtaria-socmushakebze-shantazhis-gancda-iqo-adamianebi-me-5-dgea-akciaze-dganan-da-saministrodan-upasuxes-uplebamosilebas-shegicherebto/?fbclid=IwAR1NNCCZKhW5FlzL6LamSSodQSUd1xPdXS1PeL8dzAdarR-oZZIMcuLxAwc
შანტაჟის განცდა იყო, რომ ადამიანები მეხუთე დღეა დგანან კანცელარიასთან, პრობლემაზე ლაპარაკობენ და ჯანდაცვის სამინისტროდან პასუხი გვაქვს, რომ უფლებამოსილებას შეგიჩერებთო, - ამის შესახებ „ევროპული საქართველოს“ წევრმა ელენე ხოშტარიამ ადამიანის უფლებათა დაცვის კომიტეტზე განაცხადა, სადაც სოციალურ მუშაკებთან დაკავშირებულ საკითხებზე მსჯელობენ. დეპუტატი ინიციატივით გამოდის, რომ პარლამენტში პრემიერ-მინისტრი დაიბარონ და სოციალურ მუშაკთა პრობლემების მოსაგვარებლად საკმარისი ბიუჯეტის გამოყოფაზე იმსჯელონ.
„მართლა შანტაჟის განცდა იყო, რომ ადამიანები მეხუთე დღეა დგანან კანცელარიასთან, პრობლემაზე ლაპარაკობენ და ჯანდაცვის სამინისტროდან პასუხი გვაქვს, რომ უფლებამოსილებას შეგიჩერებთო. როდესაც ზეგანაკვეთური სამუშაო განსჯის საგანიც კი არ არის, უფლებამოსილებას სწრაფად და ლამაზად შევაჩერებთ. რატომ? რომ ეს ხალხი შეშინდება და სახლში წავა? მადლობა ვუთხრათ, რომ არ მიდიან.
როგორ ვეძებთ გამოსავალს? ვამბობთ, რომ ფული არ არის. სად არის პრემიერ-მინისტრი? დავიბაროთ და დაველაპარაკოთ. ხომ ეგ წყვეტს სად არის პრიორიტეტები. გადავხედოთ ამ ბიუჯეტს და გადავანაწილოთ, მოვაჭრათ 15 000-ლარიან, 10 000 - ლარიან, 5 000- ლარიან ხელფასებს, რაც არსებობს. პოპულისტურად კი არ ვამბობ, სადღაც საჭიროა მაღალი ხელფასი, მაგრამ გადავხედოთ ბიუჯეტს და გამოვნახოთ ამისთვის ხარჯები,“ - განაცხადა ელენე ხოშტარიამ.
კომიტეტის დღევანდელ სხდომაზე პარლამენტის მიერ მიღებული “სოციალური მუშაობის შესახებ“ კანონის სამოქმედო გეგმით გათვალისწინებული ღონისძიებების განხორციელების თაობაზე შესაბამისმა უწყებებმა ანგარიში წარადგინეს.

მედიასაშუალება: https://www.interpressnews.ge/ka/article/539496-elene-xoshtarias-shepasebit-jandacvis-saministro-da-adamianis-uplebata-komiteti-cdiloben-socmushakebtan-dakavshirebit-konkretuli-gadacqvetilebebis-migebas-tavi-aaridon
ელენე ხოშტარიას შეფასებით, ჯანდაცვის სამინისტრო და ადამიანის უფლებათა კომიტეტი ცდილობენ, სოცმუშაკებთან დაკავშირებით კონკრეტული გადაწყვეტილებების მიღებას თავი აარიდონ. 
„ევროპული საქართველოს” წევრის, ელენე ხოშტარიას შეფასებით, ჯანდაცვის სამინისტრო ადამიანის უფლებათა კომიტეტთან ერთად ცდილობს, სოციალურ მუშაკებთან დაკავშირებით კონკრეტული გადაწყვეტილებების მიღებას თავი აარიდოს.
„როდესაც საკითხი დადგა ასე: თუკი გაკლიათ ფინანსური რესურსი ხელფასზე, ტრანსპორტზე, სხვა საჭირო საკითხების გადაწყვეტაზე, მოგვმართეთ პარლამენტს, რათა ფინანსთა სამინისტროს ვეჭიდაოთ, აქ მათ იმაზე დაიწყეს საუბარი, თუ რამდენად გამართლებულია ხელფასების გაზრდა. ფუნდამენტურად არ ესმით, რომ ეს მოთხოვნები დასაკმაყოფილებელია და პასუხისმგებლობას გაურბიან“, - განაცხადა ელენე ხოშტარიამ.
სოციალურ მუშაკებთან დაკავშირებულ საკითხებზე დღეს ადამიანის უფლებათა დაცვის კომიტეტში იმსჯელეს.

მედიასაშუალება: https://www.radiotavisupleba.ge/a/29849756.html?fbclid=IwAR072HyyuWC-qBlytXtcHxODP_JdNVn5Qo52qCWeJ4J-IjWN_H_TY-7LfkQ
სოციალური მუშაკები გაფიცვის მეხუთე დღეს ქუთაისში აქციას მართავენ
ქუთაისში გაფიცული სოცმუშაკების ნაწილი, მეხუთე დღეა, აქციებს მართავს. დღეს ისინი ქალაქის ცენტრალურ მოედანზე შეიკრიბნენ და თავიანთი მოთხოვნების შესრულება კიდევ ერთხელ მოითხოვეს. იმერეთის სოციალური მომსახურების სააგენტოს სოცმუშაკის, ნათია წივწივაძის, განცხადებით, რამდენიმედღიანი შეხვედრების მიუხედავად, ჯანდაცვის სამინისტრომ 22-პუნქტიანი მოთხოვნიდან მხოლოდ რამდენიმე და ისიც ნაწილობრივ დააკმაყოფილა:
„სამინისტროს მიერ გუშინ შემოთავაზებული სამოქმედო გეგმა იყო უპასუხისმგებლოდ შედგენილი და ჩვენ უკმაყოფილონი ვართ, რის გამოც ვაგრძელებთ გაფიცვას“.
რამდენიმედღიან მოლაპარაკებას ჯანდაცვის სამინისტროსთან უშედეგოდ მიიჩნევს უფროსი სოცმუშაკი მზევინარ ღაჭავა. მისივე განცხადებით, ის ოპტიმისტურად არ არის განწყობილი, რადგან „ სოცმუშაკების პრობლემების შესახებ მინისტრი სერგეენკო ინფორმირებული იყო და ამ დრომდე არაფერი მოიმოქმედა“.
მედიასაშუალება: https://1tv.ge/news/socialuri-mushakebi-ackhadeben-rom-gaficvis-redjims-sheinarchuneben/?fbclid=IwAR10q2XaQ-vEOtU1HwgduDgbNwGYvaKew_Dr06x9Fd-TfqiQxTw8t3codPI
სოციალური მუშაკები აცხადებენ, რომ ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს შეთავაზებას დაელოდებიან, მანამდე კი გაფიცვის რეჟიმს შეინარჩუნებენ.
როგორც პარლამენტში ადამიანის უფლებათა კომიტეტის სხდომის შემდეგ სოციალურმა მუშაკმა, ნანა გოჩიაშვილმა განაცხადა, ჯანდაცვის სამინისტროს პარლამენტისგან მითითება მიეცა, რომ მან ყველა ის ხარჯი დაითვალოს, რომელიც სოციალური მუშაკების მოთხოვნების დასაკმაყოფილებლად საჭირო იქნება.
„გაფიცვის რეჟიმს ვინარჩუნებთ და დაველოდებით ჯანდაცვის სამინისტრო კიდევ რას შემოგვთავაზებს. ასევე, სხდომის ბოლოს გაჟღერდა ის, რომ პარლამენტის წევრები სოციალური მუშაკების მოთხოვნებს მხარდაჭერას უცხადებენ. ასევე, ჯანდაცვის სამინისტროს მითითება მიეცა, რომ მან ყველა ის ხარჯი დაითვალოს, რომელიც სოციალური მუშაკების მოთხოვნების დასაკმაყოფილებლად იქნება საჭირო. პარლამენტს მიმართონ და ალტერნატიული ფინანსების მოძიება დაიწყონ”, – განაცხადა ნანა გოჩიაშვილმა.
სოციალური მუშაკის, თეა მაღრაძის თქმით კი, პარლამენტისგან მიიღეს დაპირება იმ პრობლემების გადაწყვეტაში დახმარების შესახებ, რასაც მათი თქმით, ჯანდაცვის სამინისტრო ვერ წყვეტს.
„ჩვენ ისევ გაფიცვის რეჟიმში ვართ. იმედი გვაქვს, მთავრობა აქტიურად ჩაერთვება და იმ პრობლემატურ საკითხებს მოაგვარებს, რისთვისაც გავიფიცეთ,” – განაცხადა თეა მაღრაძემ.

მედიასაშუალება: https://1tv.ge/news/tamar-barkalaia-socialuri-mushakebis-khelfasebis-sakitkhze-parlamenttan-damatebiti-konsultaciebi-gveqneba/?fbclid=IwAR1NNCCZKhW5FlzL6LamSSodQSUd1xPdXS1PeL8dzAdarR-oZZIMcuLxAwc
თამარ ბარკალაია - სოციალური მუშაკების ხელფასების საკითხზე პარლამენტთან დამატებითი კონსულტაციები გვექნება.
კანონის მიხედვით, ხელფასების მატება 2020 წლიდან ისედაც გათვალისწინებული იყო და დაახლოებით 30%-იან ზრდას ითვალისწინებს, თუმცა სოციალური მუშაკები ხელფასის დაუყოვნებლივ მატებას ითხოვენ და ამ საკითხზე პარლამენტთან დამატებითი კონსულტაციები გვექნება, – ამის შესახებ ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილემ, თამილა ბარკალაიამ ადამიანის უფლებათა დაცვის კომიტეტის სხდომის შემდეგ განაცხადა, სადაც სოციალური მუშაკების საკითხს განიხილავდნენ.
მინისტრის მოადგილის თქმით, კადრებთან დაკავშირებით მოხდა შეთანხმება და უწყებისთვის სოციალური მუშაკების დამატება მისაღებია.
„რაც დეტალურად, პუნქტობრივად არის გაწერილი ჯანდაცვის მინისტრის ხელმოწერილ დოკუმენტში, ამის გარდა შეთანხმება მოხდა, რომ დამატებით 16 ფსიქოლოგის დამატება მოხდება. ჩვენ შევთანხმდით, რომ ინფრასტრუქტურული საჭიროებებიც სრულად მოგვარდება. სატრანსპორტო საჭიროებების მოგვარებასთან დაკავშირებითაც კითხვები იყო და ამაზეც ახსნა განმარტება გავაკეთეთ. ტრანსპორტი ისეთ ადგილებზე გადანაწილდება, სადაც ტაქსის სერვისი არ არის. ხოლო ტაქსის გამოყენება იქ მოხდება სადაც ამის სერვისია. ამ საკითხზე გაუგებრობა გარკვეულია”, – განაცხადა ბარკალაიამ.
მისივე თქმით, სოციალური მუშაკების ხელფასის საკითხზე პარლამენტთან დამატებითი კონსულტაციები გაიმართება.
„ჯერ ღიად ორი საკითხია, რაც მანამდე პრინციპული არ იყო და ახლა თვითონ უნდა გადაწყვიტონ, როგორია. ერთი არის ის, რომ ხუთ ტერიტორიულ ერთეულში რემონტი ვერ ხერხდება, რადგან ჩვენს ბალანსზე არ არის. ხუთ ტერიტორიულ ერთეულთან დაკავშირებით პარლამენტმა თქვა, რომ ამ პროცესში ჩაერთვებიან.
რაც შეეხება ხელფასებს, ჩვენ გათვლებს გავაკეთებთ, პარლამენტს წარვუდგენთ და დამატებით ვიმსჯელებთ. ხელფასების მატება კანონის მიხედვით, 2020 წლიდან ისედაც გათვალისწინებული იყო და დაახლოებით 30%-იან მატებას ითვალისწინებს, თუმცა ისინი ხელფასის დაუყოვნებლივ მატებას ითხოვენ და ამ საკითხზე პარლამენტთან დამატებითი კონსულტაციები გვექნება.
კადრებთან დაკავშირებით ჩვენ შევთანხმდით, რომ 50 სოციალური მუშაკის დამატება მისაღებია”, – განაცხადა თამილა ბარკალაიამ.

